
DESKRIPSYON KONSEKANS SOU EDIKASYON :  
Fèmti Ofi-amezi ki Pwopoze pou I.S. 231 Magnetech 2000 
(29Q231) 
 

I. Rezime Pwopozisyon an 
 

I.S. 231 Magnetech 2000 (29Q231, “I.S. 231”) se yon lekòl pre-segondè ki klase dapre zòn k ap fonksyone 
nan adrès 145-00 Springfield Boulevard, Springfield Gardens, NY, 11413, nan Distri Kominote Lekòl 29, 
nan Bilding Q231 (“Q231”). L ap sèvi pou kounye a elèv ki nan klas sizyèm ane rive nan klas uityèm ane. 
Gen yon Sant Aprantisaj Altènatif Alternative Learning Center (Q987, “ALC”) ki nan Q231 tou.1 
Depatman Edikasyon vil Nouyòk New York City Department of Education (“DOE”) pwopoze pou fèmen 
I.S. 231 ofi-amezi, epi pètèt pou fèmen li nèt, dapre move pèfòmans lekòl la, ak evalyasyon DOE te fè ki 
endike lekòl la pa gen ase kapasite pou chanje sitiyasyon an byen vit pou pi byen sipòte bezwen elèv yo.  
 
Si yon apwouve pwopozisyon sa a, I.S. 231 pa ta admèt elèv klas sizyèm ane ankò apre finisman ane 
akademik 2010/11 lan. Elèv ki nan klas sizyèm ane ak setyèm ane yo kounye a ap kontinye resevwa sèvis 
I.S. 231, epitou y ap jwenn sipò lekòl la pandan y ap fè pwogrè pou yo fini lekòl pre-segondè yo.2 Elèv ki 
nan klas uityèm ane pou kounye a ap jwenn sipò pou itilize Pwosesis Admisyon Lekòl Segondè a pou 
chwazi yon lekòl segondè, yon fason ki konfòm avèk dènye pratik la. Lekòl la pral sèvi yon klas an mwens 
chak ane ki vini apre, jouk lè lekòl la konplete fèmti ofi-amezi li nan mwa Jen 2013. Nan ane akademik 
2011/12, elèv ki nan klas sizyèm ane yo ta resevwa sèvis nan youn nan nouvo lekòl pre-segondè ki klase 
dapre zòn yo. Gen pwopozisyon ki fèt pou louvri lekòl sa yo nan Q231, jan sa dekri avèk plis detay anba la, 
epitou selon pwopozisyon ki endike nan yon Deskripsyon Konsekans nan Edikasyon Educational Impact 
Statement (“EIS”) ki pibliye nan dat 17 desanm 2010. Yo ta aksepte elèv ki nan klas senkyèm ane ki nan 
zòn I.S. 231 nan klas sizyèm ane nan nouvo lekòl ki baze sou yon modèl chwa kanpis : tout elèv ki klase 
nan zòn I.S. 231 ta klase nan zòn kanpis Q231, epitou elèv sa yo ta jwenn garanti yon plas nan youn nan de 
nouvo lekòl ki pwopoze yo. Elèv sa yo ta itilize yon modèl chwa lekòl pre-segondè modifye pou aplike nan 
nouvo lekòl yo pwopoze yo.  
 
Nan ane akademik 2009/10, Q231 te prevwa yon kapasite pou sèvi 1.226 elèv. I.S. 231 te prevwa yon 
kapasite pou sèvi 1.134 elèv, epitou li te enskri 931 elèv, sa ki bay yon itilizasyon òganizasyonèl limit 82 
%.3 Pou kounye a, I.S. 231 enskri 945 elèv.4 Dapre chif sa a, to itilizasyon òganizasyonèl limit nan I.S. 231 
pou ane akademik 2010/11 lan se 83 %. Sa vle di bilding lan “sou-itilize" enpe, epitou li genyen espas 
siplemantè pou sèvi lòt elèv. Tanpri sonje chif pou kapasite ak itilizasyon bilding sa a pa toujou yon 
endikatè egzat konsènan si yo sou-itilize oswa twò-itilize yon lekòl. Kote sa apwopriye, Biwo 
Planifikasyon Espas ap fè yon vizit apwofondi nan bilding lan pou yo kapab evalye kantite espas ki 
disponib nan bilding lan. 

                                                            
1  ALC yo deziyen pou ofri yon anviwònman edikasyonèl pou elèv ki jwenn yon sispansyon Sipè-entandan pou apeprè 90 jou, 

epitou yo deziyen pou enskri yon maksimòm 80 elèv.  
2  Elèv ki pa satisfè kondisyon pou janbe nan lòt klas pandan plan fèmti ofi-amezi a ap kontinye jwenn aksè nan kou apwopriye 

pou sipòte pwogrè yo pou yo janbe nan lòt klas nan swa I.S. 231 oswa nan nouvo lekòl la, selon nivo klas elèv la. Gen plis 
detay sou sa nan seksyon Konsekans sou Elèv. 

3  Kapasite ak to itilizasyon ofisyèl ki prevwa pou ane akademik 2010/11 lan poko disponib. Tout referans ki fèt nan to 
itilizasyon bilding lan nan dokiman sa a baze sou done kapasite ki prevwa nan Rapò sou Itilizasyon Kapasite Enskripsyon an 
pou ane akademik 2009/10 ("Liv Ble" a). Chif sou enskripsyon nan bilding lan pa genyen ladan elèv ki klase kòm Absans 
Alontèm yo. Tanpri sonje paske ALC pa enskri okenn elèv pou pandan plis pase 90 jou, Liv Ble a pa rapòte yon kantite 
enskripsyon pou ALC a. Tout espas ki rete nan bilding lan afekte kounye a pou I.S. 231. Kidonk, nan ka sa a, DOE kwè 
kapasite limit òganizasyonèl la ak to itilizasyon an se yon evalyasyon ki pi egzat pou espas ki disponib nan bilding lan pase to 
itilizasyon konparab tout bilding lan ki pa konte pou enskripsyon ALC. 

4  Dènye chif enskripsyon yo baze sou rejis 1ye novanm 2010 yo pa t kontwole nan ATS. 

Nan yon EIS apa, DOE te pwopoze pou enstale nan Q231 de nouvo lekòl pre-segondè. De lekòl pre-
segondè sa yo chwazi elèv dapre yon òdinatè, epitou yo klase dapre zòn. Non de lekòl sa yo se I.S. 355 
(29Q355, “I.S. 355”) ak I.S. 356 (29Q356, “I.S. 356”). Toulède pral sèvi elèv klas sizyèm ane rive nan klas 
uityèm ane lè yo fin enstale nèt. 
 
 
Kontèks sou Pwosesis Desizyonèl DOE 
 
Lekòl yo kapab kalifye pou fèmti ofi-amezi pou twa rezon: (1) yo te resevwa move nòt nan Rapò sou 
Pwogrè Anyèl yo; (2) yo te resevwa yon move nòt nan Evalyasyon Kalite anyèl yo; oswa (3) Depatman 
Edikasyon Leta Nouyòk New York State Education Department (“SED”) te idantifye yo kòm lekòl ki 
Kontinye Ap Genyen yon Fèb Pèfòmans Persistently Low Achieving (“PLA”). Espesyalman, dapre estrikti 
responsablite DOE, si yon lekòl resevwa yon nòt D, yon nòt F, oswa yon twazyèm nòt C swivi oswa yon 
nòt ki pi ba nan Rapò sou Pwogrè anyèl li, epitou si yon lekòl resevwa yon nòt ki anba Konpetan nan dènye 
Evalyasyon Kalite li, lè sa a yo konsidere lekòl sa a kòm yon lekòl ki bezwen sipò entansif oswa 
entèvansyon, ak posiblite tou pou lekòl la fèmen ofi-amezi.5 DOE pibliye Rapò sou Pwogrè yo chak sezon 
lotòn. Rapò sa yo evalye lekòl yo selon Pwogrè Elèv yo, Pèfòmans Elèv yo, ak Anviwònman Lekòl la, ki 
genyen ladan sekirite, prezans, ak remak paran yo, pwofesè ak elèv klas sizyèm ane rive nan klas douzyèm 
ane bay nan sondaj yo. Se DOE ki pibliye Evalyasyon Kalite yo tou. Pandan Evalyasyon sa yo, edikatè ki 
gen eksperyans vizite yon lekòl pandan plizyè jou, pou obsève salklas yo, epitou pou pale avèk elèv yo, 
anplwaye yo, ak fanmi yo. Yo klase lekòl yo sou yon echèl kat pwen, avèk “Sou-devlope" ki reprezante 
klasman ki pi pa bon an, epi "Byen Devlope" reprezante pi bon klasman an.  
 
Yon Rapò sou Pwogrè ak Evalyasyon Kalite yon lekòl sijere yo ta dwe konsidere lekòl la pou entèvansyon, men 
okenn kritè senp p ap lakòz yo pran desizyon pou fèmen lekòl la ofi-amezi. Pou idantifye kalite mezi k ap pi bon 
pou kominote elèv yo, DOE ap revize done lekòl la, l ap chita pale avèk sipè-entandan yo ak lòt edikatè ki gen 
eksperyans ki te travay anpil avèk lekòl la, epitou l ap rasanble remak kominote a. DOE ap konsidere : 

 Estrateji pou amelyorasyon ki deja anplas ki montre ka gen bon rezilta;  
 Done sou pèfòmans elèv yo apre yon sèten tan, ak done sou pèfòmans ane anvan an tou;  
 Demann ak tandans enskripsyon yo;  
 Lidèchip lekòl la;  
 Efikasite pwofesè yo;  
 Kilti lekòl la; epi 
 Bezwen lokal ak bezwen distri a. 

 
I.S. 231 te resevwa yon nòt jeneral D pou Rapò sou Pwogrè li nan ane akademik 2009/10, avèk nòt D nan 
sou-seksyon Pèfòmans Elèv yo ak Pwogrè Elèv yo, epitou li te resevwa yon nòt B pou Anviwònman Lekòl 
la. Nan Rapò sou Pwogrè anvan li a, I.S. 231 te resevwa yon nòt C nan ane akademik 2008/09, yon nòt D 
nan ane akademik 2007/08, ak yon nòt C nan ane akademik 2006/07.6 
 
Dapre nòt fèb sa yo pou Rapò sou Pwogrè a, DOE te kòmanse fè yon revizyon detaye sou I.S. 231. Objektif 
DOE nan revizyon sa a se te pou detèmine ki sipò ak entèvansyon entansif ta nan pi bon avantaj elèv yo ak 
kominote a. Pandan evalyasyon sa a, DOE te egzamine dènye pèfòmans ak pèfòmans istorik lekòl la. DOE 
te egzamine demann pou lekòl la, li te chita pale avèk edikatè ki gen eksperyans ki te travay anpil avèk 
lekòl la, epitou DOE te rasanble remak kominote a.  
 
Apre DOE te fin fè evalyasyon sa a, li kwè sèl entèvansyon ki pi serye pou lekòl la—fèmti ofi-amezi ak 

                                                            
5  Si yon lekòl pre-segondè resevwa yon nòt konpetan mwayen nan matematik ak nan Lang e Literati angle English Language 

Arts (ELA) ki pi wo pase mwayèn distri a, si li resevwa yon nòt Byen Devlope nan evalyasyon kalite a, oswa si li resevwa yon 
rapò sou pwogrè pou premye fwa, lè sa a yo pa konsidere lekòl sa a pou fèmti ofi-amezi. 

6   http://schools.nyc.gov/Accountability/tools/report/default.htm  

posib fèmti I.S. 231—se mezi nou fèt pou pran pou pi byen sèvi elèv yo ak kominote a. L ap prevwa 
posiblite pou nouvo lekòl devlope nan Bilding Q231 k ap ofri pi bon kalite posiblite pou fanmi yo. 
 
Pèfòmans ak Anviwònman Lekòl nan I.S. 231 
 
I.S. 231 t ap debat pandan plizyè ane, epi DOE te detèmine lekòl la pa gen ase kapasite pou chanje 
sitiyasyon an byen vit pou pi byen sipòte bezwen elèv yo.  
 
 Pèfòmans elèv yo nan I.S. 231 ba epi li t ap bese sou yon peryòd tan. Nan ane akademik 2009/10, se 

sèlman 21 % elèv I.S. 231 ki te gen pèfòmans nan nivo klas nan matematik, sa ki te mete I.S. 231 te 
klase anba 12% tout lekòl pre-segondè ki nan vil Nouyòk. Se te lekòl pre-segondè ki te gen pi move 
pèfòmans lan nan Distri 29 la. Nan menm ane a, se sèlman 25 % elèv I.S. 231 ki te bay pèfòmans nan 
lang Angle nivo klas, sa ki te mete I.S. 231 te klase anba mwatye lekòl pre-segondè ki nan vil la. Nan 
ane akademik 2008/09, se 64 % elèv ki te bay pèfòmans nan matematik nivo klas la, sa ki te mete I.S. 
231 te klase anba 27% lekòl pre-segondè ki nan vil la. Nan lang Angle, se 56 % elèv ki te bay pèfòmans 
nan lan Angle nivo klas la, sa ki te mete I.S. 231 te klase anba 37 % lekòl pre-segondè ki nan vil la. Nan 
ane akademik 2007/08, I.S. 231 te klase anba 18 % nan konpetans nan matematik onivo vil la, lekòl la 
te anba mwatye pou konpetans nan lang Angle onivo vil la, epitou lekòl la te resevwa pi piti nòt nan 
konpetans pami tout lekòl pre-segondè yo ki nan Distri 29 la.  

 Elèv I.S. 231 yo pa t montre siy pwogrè akademik sou twa dènye ane yo. Nan ane akademik 2009/2010, 
I.S. 231 te klase anba 5 % lekòl pre-segondè yo fonksyon devlopman aprantisaj la nan matematik, 
epitou lekòl la te klase anba yon ka lekòl pre-segondè yo an fonksyon devlopman aprantisaj la nan lang 
Angle. Nan ane akademik 2008/2009, I.S. 231 te klase anba 11 % lekòl pre-segondè ki onivo vil la an 
fonksyon pousantaj elèv ki fè pwogrè nan matematik pandan yon ane, epitou lekòl la te klase anba 3 % 
nan lang Angle. Nan ane akademik 2007/08, I.S. 231 te klase anba 10 % lekòl pre-segondè ki onivo vil 
la an fonksyon pousantaj elèv ki fè pwogrè nan matematik pandan yon ane, epitou lekòl la te klase anba 
22 % nan lang Angle. Si move rezilta sa yo ap kontinye san rete, elèv I.S. 231 yo ap kontinye tonbe pi 
ba dèyè elèv parèy yo. 

 I.S. 231 te resevwa yon nòt D pou Rapò sou Pwogrè li nan ane akademik 2009/10, avèk yon nòt D nan 
sou-seksyon Pèfòmans Elèv yo ak Pwogrè Elèv yo. Nan Rapò sou Pwogrè anvan li a, I.S. 231 te 
resevwa yon nòt C nan ane akademik 2008/09, yon nòt D nan ane akademik 2007/08, ak yon nòt C nan 
ane akademik 2006/07. 

 Sekirite te yon enkyetid grav nan I.S. 231. Nan Sondaj 2010 ki te fèt sou Lekòl vil Nouyòk yo, 33 % 
elèv yo te rapòte yo santi yo pa an sekirite nan koulwa yo, nan twalèt yo, ak nan sal ki gen kazye yo nan 
lekòl la. Paran yo te fè konnen enkyetid yo tou sou sekirite pitit yo nan I.S. 231, avèk 24 % paran ki te 
endike yo te panse pitit yo pa t an sekirite nan lekòl la.  

 Yo te klase I.S. 231 kòm yon lekòl ki “Konpetan” nan dènye Evalyasyon Kalite li nan ane akademik 
2008/09. Evalyasyon Kalite yo evalye lekòl yo dapre fason yo òganize pou sipòte aprantisaj elèv yo.7 
Alòske lekòl Konpetan yo gen anpil pwen fò ak pwen fèb, Evalyasyon Kalite I.S. 231 pou ane 2009 la 
te endike yon kantite enkyetid serye. Espesyalman, evalyatè a te endike elèv yo panse repons pwofesè 
yo nan travay yo pa toujou espesifik ase pou endike elèv yo kote yo kapab amelyore, epitou anpil elèv 
pa konnen sa yo bezwen aprann answit, sa ki anpeche yo pran responsablite pou pwòp travay yo. 
Answit, rapò a te endike, alòske lekòl la ap bay leson patikilye pou elèv k ap debat yo, elèv ki travay 
byen yo pa jwenn motivasyon, sa ki limite devlopman elèv ki gen plis siksè yo. 

                                                            
7  Pou jwenn plis enfòmasyon sou Evalyasyon Kalite yo, tanpri ale sou sit wèb DOE nan : 

http://schools.nyc.gov/Accountability/tools/review   



4 

 

 

NYC DEPARTMENT OF EDUCATION • 52 CHAMBERS STREET • NEW YORK, NY 10007 • 
WWW.NYC.GOV/SCHOOLS 

T&I-15237 (Haitian Creole) 

 
Tablo ki anba la a rezime done pèfòmans kle yo pou I.S. 231 sou twa dènye ane yo. 
 

I.S. 231 Magnetech 2000 2007/08 2008/09 2009/108 

 

Pèfòmans ak Pwogrè Lekòl la  

Nòt Jeneral pou Rapò sou Pwogrè a D C D  

Nòt pou Pèfòmans B A D  

Nòt pou Pwogrè D D D  

Nòt pou Anviwònman D C B  

Nòt pou Evalyasyon Kalite P P P  

Done sou Pèfòmans9  

Pousantaj Konpetan (Nivo 3 ak Nivo 4) nan ELA 44 % 56 % 25 %  

Pousantaj Konpetan nan Matematik (Nivo 3 ak Nivo 4) 46 % 64 % 21 %  

Lòt Endikatè Kle pou Pèfòmans10  

Pousantaj Elèv ki Prezan 90 % 90 % 92 %  

      
Sitiyasyon Responsablite Leta pou Ane Akademik 
2010/11 

An Règ 
 

 
Rezime Efò ki Te Fèt pou Amelyorasyon Estratejik nan I.S. 231 
 
I.S. 231 te travay di pou amelyore lekòl la. DOE te bay gwo sipò tou pou I.S. 231 ak sa endike anba la a :  

 
Sipò nan Lidèchip : 
 Pou ofri direktè lekòl la anpil fòmasyon sou fason pou itilize sijè Evalyasyon Kalite a kòm yon zouti pou 

amelyorasyon lekòl la, evalyasyon fòmasyon, Sèvis Entèvansyon Bonè ki Kouwòdone Coordinated Early 
Intervention Services (CEIS), ak ARIS, epitou sou fason pou entèprete rezilta Responsablite Diferan 
(AYP) Depatman Edikasyon Leta Nouyòk ak aprantisaj debaz la. 

 Pou ede direktè lekòl la devlope Pwojè Edikasyon Entegral I.S. 231 ak pou fikse objektif lekòl la. 

 Pou konekte administratè yo avèk lòt lekòl pou aprann pi bon pratik ki ta ka aplike nan I.S. 231.  

 

                                                            
8  Nan ane 2010 la, Depatman Edikasyon Eta Nouyòk te ajiste “move nòt” elèv yo te resevwa nan egzamen matematik ak ELA 

anyèl la, pou ogmante nòt ki nesesè pou elèv yo rive nan Nivo 3 (konpetans nan nivo klas) oswa nan pi wo nivo nan egzamen 
an. Kòm yon rezilta, pousantaj elèv ki te rive nan nivo klas la te tonbe byen ba nan lekòl ki onivo eta a, ansanm avèk pifò lekòl 
ki nan vil Nouyòk. Alòske pousantaj elèv ki te rive nan nivo konpetans yo te bese, anmwayèn, nòt echèl elèv vil Nouyòk yo fè 
pou egzamen yo te rete prèske san chanje parapò ak ane anvan an. 

9  Sous : Rapò sou Pwogrè 
10 Sous : Rapò sou Pwogrè 

Sipò nan Enstriksyon : 
 Fòmasyon pou pwofesè yo sou enstriksyon endividyèl, estrateji pou konpreyansyon, estrateji pou anseye 

elèv k ap aprann lang Angle yo, pou analize done yo ak pou itilize yo pou fè konnen desizyon ki pran 
pou enstriksyon an, pou konfòme evalyasyon fòmasyon an avèk nòm ak estrateji pou kontwòl salklas la. 

 Pou travay avèk I.S. 231 pou aplike Aksyon 100, yon pwogram ki ede edikatè yo idantifye nivo 
konpreyansyon elèv yo nan chak matyè apa ak estrateji pou ede elèv yo amelyore.  

 Pou restriktire lekòl la an ti kominote aprantisaj.  

 Pou ede I.S. 231 re-òganize jounen lekòl li an blòk peryòd tan doub pou lekòl la kapab maksimize tan 
elèv yo pase nan leson yo. 

 
Sipò Operasyonèl :  
 Konsèy sou fason pou itilize finansman sibvansyon : Yo te itilize montan $62.000 pou fòme pwofesè 

boza yo, pou fè boza vin fè enstriksyon an, pou fè patenarya avèk gwoup kiltirèl yo, pou pwogram leson 
patikilye nan matematik, pou fòmasyon pwofesè yo, ak pou vwayaj edikatif nan Brookhaven National 
Science Laboratory ak nan Ayewopò Calabro; yo te bay $27.000 pou lekòl la kòmanse yon pwogram 
ayisyen nan de lang; epitou yo te bay yon sibvansyon RESO-A pou $50.000 pou modènizasyon 
teknoloji.11 

 Anpil konsèy sou bidjè pou ede administratè yo amonize resous yo pou satisfè bezwen lekòl la. 

 Fòmasyon pou anplwaye lekòl la sou resous imèn, sou fason pou rekrite ak konsève pwofesè ki gen talan 
yo, sou pwoblèm kontwòl ak konfòmite operasyonèl bilding lan. 

 
Sipò pou Elèv yo : 
 Pou ede lekòl la aplike Reach for Tomorrow, ki se yon pwogram enfòmatik ki pèmèt elèv yo travay yon 

fason endepandan sou konpetans nan matematik, ak pwogram medyasyon elèv oswa pwogram rezolisyon 
konfli tankou Pwogram Gad Nasyonal pou ti gason ki riske pa pase yo ak pwogram Gifted Empowered 
Mature Scholars (GEMS) pou ti fi ki riske pa pase yo. 

 Pou travay avèk lekòl la pou jwenn prim pou elèv yo pou amelyorasyon prezans lan; prim ki gen ladan 
deplasman nan avyon ki gen yon sèl motè avèk Young Eagles nan Ayewopò Calabro, opòtinite pou 
patisipe nan yon ekstraksyon ADN nan Laboratwa Brookhaven, ak chans pou yon pwogram gratis 
pandan gran vakans-dete nan University of California-San Diego.  

 Pou sipòte patenarya pou kou avanse avèk Lincoln Center Theatre, Manhattan Chamber of Dance, 
Flushing Arts Council, Center for Culture, Studio in a School, Classroom Inc. Chelsea Bank Program ak 
Urban Advantage. 

 
DOE mete adispozisyon lekòl yo sipò ki anba la yo nan pwoteksyon ak sekirite : 
 Pou ofri Pi Bon Nòm Pratik pou Kreye ak Sipòte yon Lekòl ki Pwoteje ak Ofri Sipò kòm yon gid resous 

 Revizyon ak kontwòl done sou reyalite lekòl la ak done sou krim (nan tèt ansanm avèk Koòdonatè Jistis 
Kriminèl ak Depatman Lapolis vil Nouyòk) 

 Pou ofri asistans teknik Direktè Sekirite Minisipalite yo lè gen ensidan ki rive 

 Pou ofri devlopman ak sipò pwofesyonèl pou Lyezon Sekirite CFN yo 

 Pou ofri devlopman pwofesyonèl ak pake enfòmasyon pou Ekip Repons Bilding lan 

 Pou kontwole ak sètifye Plan Sekirite Lekòl la chak ane 

                                                            
11 Lajan Rezolisyon A (“Reso A”) se yon alokasyon finansman enpòtan biwo Konsèy Minisipal vil la oswa biwo Prezidan 

Minisipalite a te bay pou lekòl yo ak pou kominote yo. 

Akòz mank  siksè I.S. 231 malgre sipò ki endike anwo a—kit se kòm pati efò jeneral pou sipòte tout lekòl 
yo oswa plan ki adapte pou chak elèv pou I.S. 231—I.S. 231 montre aklè li pa t devlope bon jan enfrastrikti 
pou satisfè bezwen elèv ak fanmi li yo.  
 
Rezime Remak Kominote a 
 
Anvan DOE te fè pwopozisyon sa a, li t ap chèche epi li te resevwa remak kominote I.S. 231 konsènan 
estrateji pou pi byen sipòte elèv yo, epitou pou amelyore rezilta yo nan lekòl la. Anplis mande remak 
kominote a nan telefòn ak nan imèl, epi kreye yon sit wèb ki deziyen pou bay enfòmasyon pou piblik la (sit 
wèb sa a disponib nan http://schools.nyc.gov/community/planning/changes/Queens/IS231), DOE te 
rankontre avèk kominote I.S. 231. 
 
Nan dat 27 oktòb 2010, Sipè-entandan Distri 29 la, Lenon Murray, te òganize yon reyinyon Komite Dirijan 
Lekòl la ak yon reyinyon paran yo nan lekòl la pou diskite sou sa ki efikas ak sou sa ki pa efikas nan I.S. 
231, ak fason pou travay ansanm pou pi byen sèvi elèv yo. Te genyen apeprè 40 paran ki te patisipe nan 
reyinyon paran an. Alòske kominote a te fè kèk kòmantè pozitif konsènan administrasyon lekòl la, yo te 
gen enkyetid tou sou yon kantite pwoblèm. Men sa paran yo te fè konnen : 

 
 Lekòl la pa motive oswa pa sipòte elèv li yo kòrèkteman; genyen yon mank motivasyon ak 

ankourajman.  
 Genyen yon mank kominikasyon ant paran yo ak lekòl la; poutèt sa, paran yo pa genyen yon bon 

patenarya avèk pwofesè yo.  
 Patisipasyon jeneral paran yo fèt pou amelyore. 
 
Komite Dirijan Lekòl la te fè konnen kèk enkyetid sanblab, men li te pale osijè dènye amelyorasyon nan 
kilti ak nan pwogram lekòl la. Men, DOE kwè efò sa yo pa ase pou fè I.S. 231 vanse nan bon direksyon an. 
Alòske anpil manm kominote I.S. 231 te fè konnen yo pa t dakò sou posiblite pou fèmen lekòl la ofi-amezi, 
DOE kwè mezi desizif fèt pou pran paske pèfòmans lekòl la ap tonbe depi lontan, epitou paske pa gen ase 
prèv ki montre lekòl la kapab chanje sitiyasyon an byen vit pou pi byen sipòte elèv yo. DOE fè plan pou 
ajoute remak kominote a pandan n ap kontinye sipòte elèv I.S. 231 k ap travay pou janbe nan lòt klas, 
epitou pandan n ap devlope plan pou ranplase I.S. 231 avèk lòt lekòl ki pi byen satisfè bezwen elèv yo ak 
bezwen kominote a.  
 
DOE ap kontinye chèche ak revize remak kominote a tou pandan Komite pou Règleman sou Edikasyon 
Panel for Educational Policy (“PEP”) ap konsidere pwopozisyon sa a.  
 
 

II. Pwopozisyon oswa Posiblite pou Itilizasyon Bilding  
 
Nan ane akademik 2009/10, bilding kote I.S. 231 ye a, Q231, te gen kapasite pou sèvi 1.226 elèv. I.S. 231 
te gen yon kapasite òganizasyonèl ki prevwa pou sèvi 1.134 elèv. Nan ane akademik 2009/10—dènye ane 
done yo te kontwole sou enskripsyon yo disponib—I.S. 231 t ap sèvi 931 elèv sèlman, sa ki bay yon to 
itilizasyon òganizasyonèl limit 82 %.12 Sa vle di bilding lan te “sou-itilize", epitou li te genyen espas 
siplemantè pou sèvi lòt elèv, menm lè yo konsidere ALC a. Nan yon EIS apa, DOE te pwopoze pou enstale 

                                                            
12 Kapasite ak to itilizasyon ofisyèl ki prevwa pou ane akademik 2010/11 lan poko disponib. Tout referans ki fèt nan to 

itilizasyon bilding lan nan dokiman sa a baze sou done kapasite ki prevwa nan Rapò sou Itilizasyon Kapasite Enskripsyon an 
pou ane akademik 2009/10 ("Liv Ble" a). Chif sou enskripsyon nan bilding lan pa genyen ladan elèv ki klase kòm Absans 
Alontèm yo. Tanpri sonje tou chif sa a pa genyen ALC ladan. Paske ALC pa enskri okenn elèv pou pandan plis pase 90 jou, 
Liv Ble a pa rapòte yon kantite enskripsyon pou ALC a. Tout espas ki rete nan bilding lan afekte kounye a pou I.S. 231. 
Kidonk, nan ka sa a, DOE kwè kapasite limit òganizasyonèl la ak to itilizasyon an se yon evalyasyon se done ki pi egzat pou 
espas ki disponib nan bilding lan pase chif itilizasyon konparab pou tout bilding lan. 

nan Q231 de nouvo lekòl pre-segondè : I.S. 355 ak I.S. 356. Toulède lekòl sa yo pral vin nouvo lekòl pre-
segondè ki klase dapre zòn, epitou yo chak ta ka sèvi elèv klas 6yèm ane rive klas 8yèm ane lè yo fin 
enstale nèt. 
 
Nan twa ane k ap vini yo, tout klas ki pwopoze pou lekòl yo ki nan bilding lan prezante konsa :  
 

Ane 
Akademik 

2010/11 2011/12 2012/13 2013/14 

I.S. 231 
Klas 6yèm ane 
rive klas 8yèm 

ane 

Klas 7yèm ane 
ak klas 8yèm 

ane 
Klas 8yèm ane Pa disponib 

ALC 
Klas 6yèm ane 
rive klas 8yèm 

ane 

Klas 6yèm ane 
rive klas 8yèm 

ane 

Klas 6yèm ane rive 
klas 8yèm ane 

Klas 6yèm ane 
rive klas 8yèm 

ane 

I.S. 355 Pa disponib Klas 6yèm ane 
Klas 7yèm ane ak 

klas 8yèm ane 

Klas 6yèm ane 
rive klas 8yèm 

ane 

I.S. 356 Pa disponib Klas 6yèm ane 
Klas 7yèm ane ak 

klas 8yèm ane 

Klas 6yèm ane 
rive klas 8yèm 

ane 
 
I.S. 355 ak I.S. 356 ta louvri alafwa nan Q231 nan ane akademik 2011/12, epitou toulède lekòl yo ta sèvi 
elèv klas 6yèm ane avèk enskripsyon apeprè 140-160 elèv nan chak lekòl. I.S. 355 ta sèvi apeprè 440-460 
elèv lè li vin gen tout klas li yo, ak lè li fin fè agrandisman li nan ane akademik 2012/13. I.S. 356 ta sèvi 
apeprè 440-460 elèv lè li vin gen tout klas li yo, ak lè li fin fè agrandisman li nan ane akademik 2013/14.  
 
Yo pa prevwa pwopozisyon pou fèmen I.S  231 ofi-amezi pral gen konsekans sou ALC, k ap fonksyone nan 
Q231 pou kounye a. Alòske pifò ALC yo ap fonksyone nan senk sal nan yon lekòl, youn pou administrasyon ak 
kat pou enstriksyon, ALC ki nan Bilding Q231 ap fonksyone kounye a nan kat sal sèlman, youn pou 
administrasyon ak twa pou enstriksyon. ALC te fè chanjman sa a pou satisfè yon demann I.S. 231, yon demann 
ALC te panse li te ka satisfè pou ane akademik 2010/11 lan. Y ap revize desizyon sa a chak ane. Ofisyèlman, 
ALC toujou gen yon kapasite pou sèvi 80 elèv, epitou si li nesesè, li ta ka itilize senkyèm sal li te kite a, men 
kapasite ki genyen kounye a se pou sèvi 60 elèv. Anjeneral, ALC yo te montre yon to prezans 50 % anmwayèn. 
Kantite elèv ki enskri nan espas ALC nan I.S. 231 apati 31 oktòb 2010 se te 38 elèv.  
 
Depi de nouvo lekòl yo fin fè agrandisman yo, epi depi I.S. 231 fin fèmen ofi-amezi, ta genyen apeprè 970-
990 elèv ki resevwa sèvis nan bilding lan, sa ki prevwa pral genyen yon kantite maksimòm elèv ki enskri 
ak prezan nan ALC. Nan pwen sa a, itilizasyon de lekòl yo antou ta 79 %, san ALC pa ladan, epi 80 % lè 
avèk ALC ladan lè gen yon kantite maksimòm elèv ki enskri. 
 
 

III. Konsekans Pwopozisyon an sou Elèv, Lekòl, ak Kominote ki 
Afekte yo  
 
A. Elèv 

 
Posiblite Enskripsyon pou Elèv Ki nan I.S. 231 yo 
 
Dapre pwopozisyon sa a, tout elèv ki nan I.S. 231 kounye a ta kontinye nan I.S. 231 pandan y ap fè pwogrè 
pou yo fini nan lekòl pre-segondè ak pou yo fè tranzisyon nan lekòl segondè.  

Elèv ki nan klas sizyèm ane ak klas setyèm ane nan I.S. 231 
 
Elèv ki nan klas sizyèm ane ak klas setyèm ane kounye a ta fini lekòl pre-segondè yo nan I.S. 231.  
 
I.S. 231 ki pa satisfè nòm pou yo janbe nan lòt klas pou klas I.S. 231 pa ofri ankò nan pwochen ane 
akademik la ap jwenn sipò nan tranzisyon swa nan I.S. 355 oswa nan I.S. 356. Sa aplike pou elèv ki nan 
klas sizyèm ane yo nan ane akademik 2010/11, pou elèv ki nan klas setyèm ane yo nan ane akademik 
2011/12, ak pou elèv ki nan klas uityèm ane yo nan ane akademik 2012/13. 
 
Elèv ki nan klas uityèm ane yo nan I.S. 231 
 
Elèv ki nan klas uityèm ane yo nan I.S. 231 ap fini lekòl pre-segondè yo nan I.S. 231, epitou y ap patisipe 
nan pwosesis admisyon nan lekòl segondè yon fason ki konfòm ak dènye pratik yo. 
 
Si yon elèv klas uityèm ane pa satisfè kondisyon pou janbe nan lòt klas pou ale nan lekòl segondè pou ane 
akademik 2011/12 la, elèv sa a ta rete nan I.S. 231. 

 
Konsekans sou Pwogram Akademik ak Pwogram ki pa fè Pati Korikolòm nan I.S. 231 
 
Pa genyen chanjman imedyat ki pwopoze pou pwogram enstriksyonèl oswa pou pwogram ki pa fè pati 
korikolòm nan yo ofri kounye a nan I.S. 231. Sa vle di, disponiblite sèten pwogram nan lekòl la ta afekte 
kanmenm pandan lekòl la ap fèmen ofi-amezi, pandan l ap sèvi yon kantite elèv k ap diminye ofi-amezi, 
epitou lè lekòl la fèmen nèt.  
 
Anrapò avèk akademi yo, I.S. 231 ta ka kontinye ofri tout klas ki nesesè pou sipòte elèv ki nan lekòl la pandan 
elèv sa yo ap travay pou satisfè kondisyon pou janbe nan lòt klas. Pandan enskripsyon total nan lekòl la ap 
diminye, lekòl la kapab diminye pwogram espesyal yo ak inisyativ li yo oswa klas avanse li yo. Li difisil pou 
prevwa kijan chanjman sa yo ta ka aplike lè se administratè lekòl la k ap gen pou pran desizyon yo, epitou y ap 
pran desizyon yo dapre demann elèv yo ak kondisyon anplwaye yo ak bidjè a nan lekòl la.  
 
I.S. 231 ap patisipe nan pwogram Aprantisaj Konekte. Se Divizyon Teknoloji Enstriksyon ak Enfòmasyon 
Division of Instructional and Information Technology (“DIIT”) DOE ki alatèt pwogram sa a. Objektif 
pwogram nan se pou amelyore siksè elèv k ap viv nan fanmi ki pa touche ase lajan. Pou fè sa, l ap afekte 
entè-aksyon fanmi yo nan aprantisaj nan kay, l ap amelyore resous edikasyonèl ki disponib nan kay timoun 
yo, epitou l ap ede pwofesè yo konekte avèk kay elèv yo. I.S. 231 se youn nan 100 lekòl pre-segondè vil la 
k ap patisipe nan pwogram Koneksyon Aprantisaj la. Pandan lekòl la ap fèmen ofi-amezi, DIIT ap 
detèmine fason ki apwopriye pou kontinye travay avèk elèv ki nan I.S. 231 yo nan moman an. DIIT ap 
egzamine tou posiblite pou kontinye pwogram nan, jan sa apwopriye, avèk I.S. 355 oswa I.S 356 oswa 
avèk toulède, pandan y ap enstale ofi-amezi, oswa kèk melanj posiblite sa yo. DOE ap travay avèk lekòl la 
ak kominote a pou sipòte tranzisyon sa a. 
 
Lekòl la ta kontinye ofri elèv yo pwogram espò ak lòt posiblite pwogram ki pa fè pati korikolòm la, men 
kantite ak kalite pwogram ki ofri yo kapab diminye ofi-amezi akòz bès ki genyen nan enskripsyon elèv yo 
pandan lekòl la ap fèmen ofi-amezi. Pou kounye a, lekòl la ofri yon pwogram lesamdi ki konsantre sou 
amelyorasyon akademik pou ti gason ak ti fo ki riske pa satisfè nòm akademik yo. Yon lyezon Gad 
Nasyonal ap travay avèk elèv sa yo pandan vizit ki fèt chak semèn nan IS 231. Lekòl la ofri tou ekip 
diskisyon, ekip baskètbòl ak ekip dans. Li difisil ankò pou prevwa avèk presizyon kijan chanjman sa yo ta 
ka aplike lè se administratè lekòl la k ap gen pou pran desizyon yo, epitou lè desizyon y ap pran yo baze 
sou enterè elèv yo ak sou resous ki disponib yo. Menm sitiyasyon sa a egziste pou nenpòt elèv vil la lè tout 
lekòl yo ap chanje pwogram ki pa fè pati nan korikolòm yo chak ane selon demann elèv yo ak resous ki 
disponib yo. Jan sa te diskite anvan, DOE prevwa de nouvo lekòl yo ta enstale ofi-amezi nan bilding lan, 
epitou lekòl sa yo pran angajman pou ofri elèv yo plizyè posiblite ki baze sou enterè elèv yo, sou bezwen 
kominote a ak sou objektif lekòl la. Jan sa apwopriye, DOE ap travay avèk I.S. 355 ak I.S. 356 pou 

entwodui oswa pou amelyore pwogram k ap sipòte elèv I.S. 231 yo nan moman an. 
 
I.S. 231 ofri kounye a klas Ansèyman Gwoup Pwofesè k ap Kolabore Collaborative Team Teaching 
(“CTT”), klas Endepandan Self Contained (“SC”), ak Sèvis Sipò Èd pwofesè Edikasyon Espesyal Special 
Education Teacher Support Services (“SETSS”). Li genyen tou yon pwogram Angle kòm yon Dezyèm lang 
pou elèv k ap aprann lang Angle yo English Language Learners (“ELL”), ak yon pwogram Ansèyman 
Bileng Tranzisyonèl Transitional Bilingual Education (“TBE”) nan lang Kreyòl Ayisyen. Yo ta ka kontinye 
ofri klas CTT, SC ak SETSS ki egziste yo pandan lekòl la ap fèmen ofi-amezi, epitou elèv ki gen andikap 
yo ta kontinye resevwa sèvis obligatwa yo tou yon fason ki konfòm avèk Plan Edikasyon Endividyèl yo 
Individualized Education Plans (“IEP”). Menm jan tou, elèv ELL yo ap kontinye resevwa sèvis ki 
apwopriye yo, ak pwogram bileng nan lang Kreyòl Ayisyen an tou pandan lekòl la ap fèmen ofi-amezi. Si 
bezwen kominote a pou klas bileng nan lang Kreyòl Ayisyen an kontinye san rete, swa I.S. 355 oswa nan 
I.S. 356 ap ofri yon pwogram ekivalan pou elèv pa yo. 

 
Yo te devlope sis akademi tèm pou ane akademik 2010/11 lan. Pami akademi sa yo, genyen:  
 

Akademi Klas y ap sèvi yo  Tèm 

Eksplorasyon A Klas 6yèm ane Eksplorasyon 

Eksplorasyon B Klas 6yèm ane Eksplorasyon 

Shirley Chisolm Klas 7yèm ane ak 
klas 8yèm ane 

Sèvis Kominotè 

Ben Carson Klas 7yèm ane ak 
klas 8yèm ane 

Syans 

Alvin Ailey Klas 7yèm ane ak 
klas 8yèm ane 

Dans 

Thurgood Marshall Klas 7yèm ane ak 
klas 8yèm ane 

Dwa 

 
Pandan lekòl la ap fèmen ofi-amezi, òganizasyon akademi sa a ap kontinye pou elèv ki nan klas setyèm ane 
ak elèv ki nan klas uityèm ane nan I.S. 231, jan sa apwopriye, epitou selon desizyon direktè lekòl la.  
 
Pandan fèmti ki pwopoze pou fèt ofi-amezi a, DOE ap itilize efò nou te konn fè pou ede lekòl la. Pou fè sa, 
l ap : 

 
 Ofri pwofesè yo fòmasyon nan pwoblèm tankou planifikasyon korikolòm nan, amelyorasyon pratik 

ansèyman an, epitou fason pou adapte enstriksyon an pou bezwen chak elèv apa. 
 Ankouraje opòtinite pou pwofesè yo ak administratè yo pou yo konekte avèk kòlèg ki nan lòt lekòl ki 

gen siksè yo, pou pèmèt yo aprann ansanm youn nan men lòt, pou amelyore ansèyman an, epitou pou pi 
byen sipòte elèv yo; epitou 

 Fasilite patenarya avèk òganizasyon kominotè yo Community-based Organizations (“CBO”) pou sipòte 
inisyativ devlopman jèn yo nan lekòl la. 

 
Konsekans sou Patenarya avèk Kominote a nan I.S. 231 
 
Lekòl la gen yon sibvansyon pou Inisyativ Sipò Boza Lekòl School Arts Support Initiative (SASI) ki sipòte 
devlopman pwofesyonèl nan boza, pou fòme pwofesè boza yo, pou ajoute boza nan korikolòm debaz la, 
epitou pou fòme patenarya avèk enstitisyon kiltirèl yo, tankou avèk Lincoln Center Theatre, Flushing Arts 

Council, Center for Culture and Studio in a School, ak Manhattan Chamber Dance, dènye ladan yo ki ofri 
vizit pou elèv yo. Lekòl la genyen yon patenarya tout avèk Urban Advantage. Answit, Hayden Foundation 
ak Biwo DOE pou Devlopman Lekòl ak Jèn yo sipòte aktivite espò ak aktivite apre-lekòl.  
 
Patenarya sa yo ap kontinye sipòte elèv ki nan lekòl la, pandan I.S. 231 ap fèmen ofi-amezi, menmsi li 
posib pou kalite ak enpòtans patenarya sa yo ta ap chanje selon bezwen chanjman ak disponiblite resous 
pandan lekòl la ap vanse nan fèmti li. DOE ap travay avèk anplwaye I.S. 231 yo pou amelyore patenarya ki 
egziste yo, oswa pou devlope nouvo patenarya pandan lekòl la ap fèmen ofi-amezi, si li espesifik, nouvo 
bezwen elèv yo ap parèt aklè pandan peryòd fèmti ofi-amezi a. Jan sa apwopriye, DOE ap travay avèk I.S. 
355 ak I.S. 356 pou ajoute oswa pou amelyore patenarya avèk òganizasyon kominotè k ap sipòte elèv I.S. 
231 yo nan moman an. 
 
I.S. 231 te aplike nan kòmansman ane akademik lan pou patisipe nan C.H.A.M.P.S. Lig pwogram espò ak 
egzèsis fizik nan lekòl pre-segondè. Pwogram nan pral kòmanse nan mwa Mas 2011, epitou yo prevwa l ap 
kontinye pandan lekòl la ap fèmen ofi-amezi. 
 
Konsekans sou Admisyon pou Fiti Elèv Pre-Segondè yo 
 
I.S. 231 se yon lekòl pre-segondè ki klase dapre zòn. Yon lekòl ki klase dapre zòn pou yon elèv detèmine 
dapre adrès elèv la. Pou jwenn plis enfòmasyon sou pwosesis pou klase zòn lekòl ak sou pwosesis 
admisyon pou enskri nan yon lekòl primè ki klase dapre zòn, tanpri ale nan fonksyon School Search 
(Rechèch Lekòl) sit wèb DOE nan http://schools.nyc.gov/SchoolSearch.  
 
Nan EIS apa yo te pibliye nan dat 17 desanm 2010, DOE te pwopoze kreyasyon de nouvo lekòl pre-
segondè ki klase dapre zòn—I.S. 355 ak I.S. 356—ki ta sèvi menm zòn ak sa I.S. 231 ap sèvi kounye a, de 
lekòl sa yo ta fonksyone nan menm bilding kote I.S. ap fonksyone kounye a. 231. Si yo apwouve 
pwopozisyon sa a ak pwopozisyon pou kreye de lekòl yo, 945 plas ki elimine pou klas sizyèm ane rive nan 
klas uityèm akòz fèmti ofi-amezi ak posib fèmti I.S. 231 ap rekipere pandan de nouvo lekòl ki klase dapre 
zòn yo ap enstale ofi-amezi nan Q231. Nouvo elèv klas sizyèm ane k ap viv nan zòn I.S. 231 yo ta jwenn 
garanti pou yon plas nan youn nan nouvo lekòl yo ki ta louvri nan pwochen mwa Septanm nan bilding kote 
I.S. 231 ye a. Sa gen ladan elèv k ap chèche enskri “sou tit” yo. Pami elèv sa yo, genyen : 

 Nouvo elèv ki nan sistèm lekòl vil Nouyòk; oswa 
 Elèv ki te kite sistèm lekòl vil Nouyòk epi ki te retounen; oswa  
 Elèv k ap chèche jwenn transfè. 

 
Zòn pou de lekòl ki ansanm nan kanpis Q231 an ta menm zòn ak zòn ki genyen an pou I.S. 231. De lekòl 
yo ta admèt elèv yo selon yon modèl chwa kanpis. Nenpòt elèv ki nan zòn kanpis la ta jwenn garanti pou 
yon plas nan kanpis la, men elèv la ta ka chwazi nan ki lekòl pou li ale dapre yon pwosesis pou chwazi 
lekòl pre-segondè ki inik pou kanpis sa a. Se Biwo pou Enskripsyon Elèv Office of Student Enrollment 
(“OSE”) ki alatèt kanpis la. Nouvo lekòl yo ta sèvi nenpòt elèv ki enskri sou tit ak elèv ki bezwen sèvis SC 
ak sèvis CTT yo te admèt nan I.S. anvan. 231. Pandan fèmti ofi-amezi a, elèv ki enskri sou tit yo ta jwenn 
sèvis swa nan I.S. 231 oswa nan nouvo lekòl la, selon ki lekòl ki te sèvi nivo klas apwopriye a. 

Ka genyen sitiyasyon kote elèv ki klase dapre zòn pou I.S.  231 yo anvizaje aplike pou ale nan lekòl pre-
segondè ki nan yon lekòl ki gen klas matènèl rive klas 8yèm ane nan Distri 29 la epi ki pa nan zòn yo. Men, 
lekòl sa yo ki gen klas matènèl rive nan klas 8yèm ane yo gen yon ti kantite plas ki disponib pou nouvo 
elèv klas sizyèm ane yo. Genyen tou yon lekòl ki gen klas 6yèm ane rive klas 12yèm ane ki nan Distri 29 
la. Lekòl sa a òganize pwòp pwosesis admisyon li. Answit, elèv gason yo kapab aplike nan Eagle Academy 
for Young Men III, ki se yon lekòl onivo minisipalite a ki nan Distri 29 la. Pami lekòl sa yo ki pa klase 
dapre zòn pou chwazi nan distri 29 la, genyen :  

P.S. oswa nan 
I.S. 208 

29Q208 

74-30 
Commonwealth 
Boulevard 
Queens, NY 

B 6 % 2 % 
Pa klase dapre zòn, 
chwa ki fèt nan 
òdinatè 

93 870 84 % 
Gen aksè fasil 

total 

P.S. oswa I.S. 
268 

29Q268 
92-07 175th Street 
Queens, NY 

B 10 % 5 % 
Pa klase dapre zòn, 
chwa ki fèt nan 
òdinatè 

68 636 89 % 
Gen aksè fasil 

total 

The Gordon 
Parks School 

29Q270 
233-15 Merrick 
Boulevard, 
Queens, NY 

C 7 % 1 % 
Pa klase dapre zòn, 
chwa ki fèt nan 
òdinatè 

87 634 
102 
% 

Gen aksè fasil 
total 

Pathways 
College 
Preparatory 
School : Yon 
College Board 
School 

29Q259 

109-89 204th 
Street  
Queens, NY 
 

MS : C 
HS : A 

6 % 1 % 

MS : Chwa ki fèt nan 
òdinatè, Admisyon ki 
baze nan lekòl la  
HS : Yo admèt elèv 
klas 8yèm ane anvan, 
answit Chwa limite ki 
fèt nan òdinatè14, 
men y ap admèt 
anvan elèv k ap viv 
nan Queens yo 

95 658 81 % 
Pa gen aksè 

pou moun 
andikape 

Eagle Academy 
for Young Men 
III 

29Q237 
132-55 Ridgedale 
Street,  
Queens, NY 

Pa 
disponib

Pa 
dispo
nib 

Pa 
dispo
nib 

Pwosesis chwa MS 
limite ki fèt nan 
òdinatè15 

86 1.330 62 % 
Gen aksè fasil 

total 

 
Elèv Distri 29 la kalifye tou pou aplike nan nenpòt lekòl ki nan lòt distri yo nan Queens ki admèt elèv toupatou 
nan minisipalite a, yo kalifye pou aplike nan nenpòt lekòl ki nan vil la epi ki admèt elèv ki toupatou nan vil la. 
Lekòl sa yo disponib pou elèv Distri 29 yo dapre pwosesis pou chwazi lekòl pre-segondè. 
 
Genyen lòt enfòmasyon konsènan pwogram ak kou espesyal lekòl yo ofri ki endike anwo a epi ki disponib 
anliy nan Anyè Lekòl Pre-Segondè yo : http://schools.nyc.gov/ChoicesEnrollment/Middle/default.htm. 
 
De nouvo lekòl ki nan Q231, nan I.S. 355 ak I.S. 356 ta ranplase plas ki genyen yo nan I.S. 231. Dènye 
pwojeksyon enskripsyon pou de nouvo lekòl yo (440-460 pou chak, 890-910 antou) baze sou dènye 

                                                            
13 Dènye chif enskripsyon yo baze sou rejis 1ye novanm 2010 yo pa t kontwole nan ATS. 
14 Admisyon limite ki fèt nan òdinatè bay priyorite pou elèv ki te patisipe nan yon sesyon enfòmasyon.  
15 Pwosesis pou Chwazi Lekòl Pre-Segondè se yon pwosesis OSE ap dirije. Dapre pwosesis sa a, elèv yo kapab aplike nan lekòl 

pre-segondè yo chwazi ki pa klase dapre zòn. 

enskripsyon pou klas sizyèm ane, ki te diminye nan dènye ane a. Jan DOE prevwa sa, si pousantaj elèv ki 
klase dapre zòn yo ki ale nan lekòl ki nan bilding Q231 an ap ogmante nan pwochen ane yo an nan de 
nouvo ti lekòl yo (ki gen patikilarite k ap enfliyanse selon kontribisyon kominote a, epitou ki baze sou 
bezwen ak demann kominote a), gen kapasite pou sèvi elèv sa yo. Ogmantasyon enskripsyon an pa ta gen 
konsekans ALC oswa ALC pa ta gen konsekans sou li. 

 
B. Lekòl yo 

 
Apati 1ye novanm 2010, te genyen 945 elèv ki te enskri nan I.S. 231. Anjeneral, lekòl la admèt apeprè 31 
% elèv yo kòm nouvo elèv klas sizyèm ane chak lotòn. Si yo apwouve pwopozisyon an, I.S. 231 pral fèmen 
ofi-amezi, men plas ki pèdi yo akòz fèmti ofi-amezi sa a ap ranplase avèk nouvo lekòl k ap enstale nan 
Q231 pou ranplase kapasite a.  
 
Plan jeneral pou Q231 genyen ladan fèmti ofi-amezi I.S. 231 ak enstalasyon ofi-amezi I.S. 355 ak I.S. 356. 
Pwopozisyon pou kreye ak mete nouvo lekòl sa yo ansanm nan Q231 a abòde nan yon EIS apa yo pibliye 
tou nan dat 17 desanm 2010. Lè de lekòl sa yo fini enstalasyon yo, epitou lè yo vin gen tout klas yo nan ane 
akademik 2013/14 la, yo prevwa pou enskri 890-910 elèv antou. Nan pwen sa a, I.S. 231 ta fini fèmti ofi-
amezi li. Itilizasyon òganizasyonèl ki prevwa pou de lekòl yo ansanm nan pwen sa a se 79 %. Bilding lan ta 
kontinye pran yon ALC tou. Menmsi ALC a te enskri kantite maksimòm elèv, itilizasyon total bilding lan 
ta sèlman 80 %. Kidonk, bilding lan ta gen kapasite ase pou sipòte agrandisman konplè de lekòl yo ki ta 
fonksyone nan Q231ak ALC a tou. ALC deziyen pou sèvi yon maksimòm 80 elèv, epitou nan dat 31 oktòb 
2010, li te genyen 38 elèv ki te enskri.   
 
Si yo apwouve pwopozisyon sa yo, ta gen ase espas pou elèv I.S. 231, elèv I.S. 355, elèv I.S. 356 ak elèv 
ALC yon fason ki konfòm avèk Apwòch Enstriksyonèl vil la (“Apwòch” la) nan tout peryòd pandan I.S. 
231 ap fèmen ofi-amezi, epitou pandan lòt lekòl yo ap enstale ofi-amezi. Tanpri ale nan sit wèb Depatman 
Edikasyon vil Nouyòk pou jwenn Apwòch Enstriksyonèl la, ki gide afektasyon ak itilizasyon espas nan 
lekòl vil la : http://schools.nyc.gov/NR/rdonlyres/8CF30F41-DE25-4C30-92DE-
731949919FC3/87633/NYCDOE_Instructional_Footprint_Final9210TNT.pdf. 
 
Apwòch la prezante kantite sal debaz yo ta afekte pou yon lekòl dapre nivo klas lekòl la ap sèvi ak kantite 
salklas ki genyen pou chak klas. Pou lekòl ki egziste yo, Apwòch la aplike nan kantite salklas ki genyen yo 
ak dimansyon klas yon lekòl pwograme, epitou sa konfime dapre yon vizit Direktè Minisipalite 
Planifikasyon Espas ak direktè lekòl la fè. Pou klas 6yèm ane rive klas 12yèm ane, Apwòch la sipoze elèv 
yo sòti nan yon klas pou ale nan yon lòt, epitou li sipoze yo ta dwe pwograme salklas yo nan efikasite 
maksimòm. Apwòch la afekte yon salklas gwo dimansyon pou chak edikasyon jeneral oswa pou chak 
seksyon CTT ak yon salklas gwo dimansyon oswa demi-dimansyon pou mete chak seksyon edikasyon 
espesyal endepandan lekòl la sèvi. Apwòch la pa egzije pou chak pwofesè gen pwòp salklas yo deziyen pou 
li. Yo mande direktè lekòl yo pou pwograme lekòl yo yon fason ki efikas pou yo ka itilize salklas yo pou 
plizyè rezon pandan tout jounen lekòl la. 
 
Tout lekòl yo ap resevwa apeprè yon kantite ekivalan debaz 2 salklas gwo dimansyon pou sèvis sipò elèv 
yo ak sal resous.16 Answit, tout lekòl yo ap resevwa apeprè yon kantite ekivalan debaz 1 salklas gwo 
dimansyon ak 1 salklas demi-dimansyon pou sèvis administratif yo. 
 
Nenpòt espas ki pa afekte yon fason ki konfòm avèk Apwòch la fèt pou afekte san patipri pami lekòl ki nan 
menm bilding yo nan tèt ansanm avèk Komite Bilding, ki genyen ladan direktè tout lekòl ki nan menm 
bilding lan, ak Biwo Planifikasyon Espas. Lè y ap detèmine yon afektasyon san patipri, DOE kapab 

                                                            
16 Akòz konfigirasyon divès kalite bilding DOE toupatou nan vil Nouyòk, lekòl yo kapab resevwa ekivalan 2 salklas gwo 

dimansyon pou sèvis sipò elèv yo, oswa sal resous ki ta ka egal a 4 salklas demi-dimansyon, oswa 1 salklas gwo dimansyon ak 
2 salklas demi-dimansyon, elatriye. 

konsidere faktè tankou enskripsyon asosye lekòl ki nan menm bilding yo, bezwen pou enstriksyon ak 
pwogram lekòl ki nan menm bilding yo, pozisyon fizik espas anplis ki nan bilding lan. 
 
Alòske Apwòch la prezante afektasyon espas debaz la, dirijan lekòl la gen dwa pou pran desizyon sou 
fason pou itilize espas ki afekte pou lekòl la. Kidonk, chak direktè fèt pou pran desizyon sou fason ak kote 
y ap sèvi elèv yo nan espas ki afekte pou lekòl la. Men, DOE ap bay sipò pou lekòl yo pou asire lekòl yo 
itilize espas la avèk efikasite pou kapab maksimize kapasite pou sipòte bezwen elèv yo, epitou pou yo 
toujou ofri edikasyon espesyal apwopriye ak sèvis asosye pou elèv yo. Kote sa apwopriye, dirijan lekòl la 
gen yon opòtinite pou konte sou espètiz ak konsèy Biwo Edikasyon Espesyal la, ki deziyen pou ankouraje 
rezilta edikasyonèl pozitif pou elèv ki gen andikap yo.  
 
Dapre vizit Direktè Planifikasyon Espas la te fè nan bilding lan nan ane akademik 2009/10, Q231 genyen 
70 sal antou. Nan kantite sa a, genyen 51 sal gwo dimansyon ak 11 sal demi-dimansyon, ak 3 sal ki gen 
dimansyon yon ka. Q231 genyen sal sa yo tou, epi tout lekòl yo ap pataje sal yo pandan fèmti ofi-amezi I.S. 
231 ak enstalasyon ofi-amezi I.S. 355 ak I.S. 356 : yon kafeterya, jimnazyòm (avèk klwazon), oditoryòm, 
sal pou djaz ak bibliyotèk, ak yon pòsyon nan Joint Operated Playground Depatman Pak yo ap dirije.  
 
Lè I.S. 355  gen tout klas li, yo ta afekte pou li 16 salklas enstriksyonèl gwo dimansyon, epitou yo ta afekte 
16 salklas enstriksyonèl gwo dimansyon pou I.S. 356. Y ap kontinye afekte 4 sal enstriksyonèl gwo 
dimansyon pou ALC, epitou kantite sa a pa ta chanje akòz pwopozisyon sa a. Sa reprezante yon total 36 
salklas gwo dimansyon lè tout lekòl yo ap fonksyone avèk tout klas yo. Ta gen ase espas enstriksyonèl nan 
Q231 pou tout lekòl yo vin gen tout klas yo. Nan pwen sa a, de nouvo lekòl yo ta gen yon itilizasyon 79 % 
ansanm. Alòske chif sa a pa genyen ALC a ladan, genyen ase espas pou tout òganizasyon yo lè yo fin 
agrandi. Menm jan nan lòt sitiyasyon kote lekòl yo ap fonksyone nan menm bilding, lekòl yo ta bezwen 
pataje gwo sal ki komen ak espesyal nan bilding lan, sitou kafeterya a, jimnazyòm nan (ki gen klwazon), 
oditoryòm nan, sal djaz la ak bibliyotèk la, ak Joint Operated Playground Depatman Pak yo ap dirije.  Se 
Komite Bilding lan ki ta pran desizyon espesifik konsènan afektasyon espas komen yo, nan tèt ansanm 
avèk Biwo Planifikasyon Espas DOE. 
 
 
 
Afektasyon Debaz Salklas Enstriksyon Gwo Dimansyon selon Apwòch la : 

 

Lekòl 2010/11  2011/12 2012/13 2013/14 

 I.S. 231 34 22 11 - 

ALC 4 4  4 4 

I.S. 355 - 6 11 16 

I.S. 356 - 6 11 16 

 
Yo kapab itilize salklas demi-dimansyon yo kòm salklas edikasyon espesyal endepandan, kòm sal pou 
resous oswa kòm espas pou biwo. Y ap afekte salklas sa yo pou lekòl yo yon fason ki konfòm avèk 
Apwòch la. Lè pa genyen ase sal demi-dimansyon oswa sal ki deziyen pou itilizasyon administratif nan 
bilding lan pou satisfè afektasyon an dapre Apwòch lekòl la, DOE kapab afekte lòt sal gwo dimansyon pou 
konpanse yon lekòl. Menm jan tou, yo kapab afekte sal gwo dimansyon yo kote pa genyen ase sal demi-
dimansyon pou itilize kòm sal resous oswa kòm salklas pou edikasyon espesyal endepandan.  

C. Kominote 

I.S. 231 te louvri nan ane 1963. Anvan sa, li t ap sèvi elèv ki nan klas setyèm ane ak elèv ki nan klas uityèm 
ane, epitou li te ajoute klas sizyèm ane nan lotòn ane 2008 la. 
 
I.S. 231 t ap debat pandan plizyè ane pou ofri yon bon kalite edikasyon pou elèv li yo. DOE te ofri anpil 
sipò pou lekòl la, men malgre efò sa yo, pèfòmans lan nan I.S. 231 kontinye ap bese. Poutèt sa, genyen yon 
gwo nesesite pou ofri pi bon posiblite pou fanmi yo ki nan kominote a. Dapre pwopozisyon sa a, bilding 
I.S. 231 pral rete louvri, men l ap ofri nouvo posiblite edikasyonèl k ap pi byen sipòte bezwen aprantisaj fiti 
elèv ki nan Distri 29 la ak elèv ki nan zòn I.S. 231. 
 
Jan sa endike lòt kote nan dokiman sa a, total 945 plas lekòl pre-segondè nan Distri 29 la ki elimine akòz 
fèmti ofi-amezi ak posib fèmti I.S. 231 ta rekipere pandan nouvo lekòl yo ap enstale ofi-amezi nan distri a. 
Poutèt sa, yo pa prevwa pwopozisyon pou fèmen I.S. 231 ofi-amezi ap lakòz yon pèt nè plas ki nan zòn nan 
Q231 oswa nan Distri 29 la. Yon fason ki espesifik, DOE planifye pou enstale I.S. 355 ak I.S. 356 ofi-
amezi—pou sèvi menm zòn ak sa I.S. 231 ap sèvi nan moman an. Si yo apwouve pwopozisyon sa a ak 
pwopozisyon pou kreye de lekòl yo, 945 plas ki elimine pou klas sizyèm ane rive nan klas uityèm akòz 
fèmti ofi-amezi ak posib fèmti I.S. 231 ap rekipere pandan de nouvo lekòl ki klase dapre zòn yo ap enstale 
ofi-amezi nan Q231. 
 
Nan ane akademik 2009/2010, I.S. 231 te gen yon to itilizasyon 82 %, epitou bilding lan te gen yon to 
sanblab (akòz ALC, to itilizasyon egzat bilding lan ki endike nan Liv Ble a ap egzat. Tanpri al gade nòt 
anba paj 4 ak 12). Lè I.S. 355 ak I.S. 356 konplete enstalasyon ofi-amezi yo, epitou lè yo “vin gen tout klas 
yo," DOE prevwa de lekòl yo ap gen yon to itilizasyon 79 % ansanm. Jan sa endike anwo a, pwojeksyon 
enskripsyon pou de lekòl yo apèn pi ba pase dimansyon lekòl la genyen. Sa vle di itilizasyon ki prevwa a 
apèn pi ba tou. Chanjman sa a fèt akòz dènye diminisyon nan enskripsyon pou klas sizyèm ane ant ane 
akademik 2009/10 ak ane akademik 2010/11. Si demann pou lekòl ki nan Bilding Q231 te dwe ogmante, 
bilding lan ak de lekòl yo gen kapasite pou sèvi elèv adisyonèl sa yo. 
 
Anplis de lekòl ansanm nan Q231 an, yon lòt nouvo lekòl k ap sèvi elèv nan klas 6yèm ane rive klas 12yèm 
ane nan pwosesis pou enstale ofi-amezi nan Distri 29 la.  
 

Non Lekòl la 
(DBN) 

Adrès 

Enskripsyon ki 
Pwojte  

nan ane akademik 
2011/12 

Kritè pou admisyon 

Eagle Academy for 
Young Men III17 

132-55 Ridgedale 
Street Queens, NY 

160-180 
Pwosesis chwa MS 
limite ki fèt nan 
òdinatè18 

 
DOE prevwa Eagle Academy pral ajoute 245-265 plas lekòl pre-segondè nan Queens lè li rive nan yon 
limit klas 6yèm ane rive klas 8yèm ane nan ane akademik 2012/13 (lè lekòl la fin agrandi nèt, l ap sèvi klas 
6yèm ane rive klas 12yèm ane). Lekòl la te ajoute apeprè 86 plas pandan ane akademik 2010/11 lan, epitou 
li pral ajoute apeprè 85 lòt plas nan chak nan de pwochen ane yo.  
 
Plas ki nan Eagle Academy, ansanm avèk plas ki klase dapre zòn nan I.S. 355 ak I.S. 356, ap konpanse 945 
plas ki pèdi yo akòz fèmti ofi-amezi I.S. 231. Sa vle di pral genyen plis pase ase nouvo plas ki louvri nan 
mwa Septanm 2011 pou ranplase plas ki pèdi nan I.S. 231 akòz pwopozisyon pou fèmen lekòl la ofi-amezi. 

 

                                                            
17 DOE rekonèt anpil manm kominote ki nan Distri 29 la ta renmen pou Eagle Academy re-enstale nan yon lòt bilding. DOE te 

dakò anvan pou kontinye chèche yon lòt bilding pou mete lekòl la, men li pa t jwenn youn pandan ane akademik 2011/12 la. 
Apati piblikasyon sa a, Eagle Academy ap kontinye fonksyone nan Distri 29 la pou ane akademik 2011/12 la. 

18 Pwosesis pou Chwazi Lekòl Pre-Segondè se yon pwosesis OSE ap dirije. Dapre pwosesis sa a, elèv yo kapab aplike nan lekòl 
pre-segondè yo chwazi ki pa klase dapre zòn. Admisyon limite ki fèt nan òdinatè bay priyorite pou elèv ki te patisipe nan yon 
sesyon enfòmasyon. 

Yo pa prevwa pwopozisyon sa a pral afekte kapasite manm kominote yo ak òganizasyon kominotè yo pou 
jwenn pèmi itilizasyon bilding lekòl la nan Q231. 
 

IV. Enskripsyon, Admisyon, ak Enfòmasyon sou Pèfòmans Lekòl la 
 

 I.S. 231 
 
Done sou Admisyon 
 

Dènye Admisyon yo 
Klas 6yèm ane pou rive 
klas 8yèm ane : Klase 
dapre zòn 

 
Done sou Enskripsyon 
 

Elèv l ap sèvi kounye a nan ane akademik 2010/11 Klas 6yèm ane rive 8yèm 
ane

Enskripsyon Elèv pou ane akademik 2010/11 (1ye novanm 
2010) 

945 

Klas ki pwopoze pou yo Sèvi nan Ane Akademik 2011/12 Klas 7yèm ane ak klas 
8yèm ane

Previzyon Enskripsyon pou Ane Akademik 2011/12 610-630 

 Klas ki pwopoze pou yo Sèvi nan Ane Akademik 2011/12 Klas 8yèm ane 

Previzyon Enskripsyon pou Ane Akademik 2011/12 290-310 

 
Done Demografik 
 

Pousantaj Elèv k ap Resevwa Sèvis Edikasyon Espesyal19 11 % 

Pousantaj elèv ki gen yon IEP20 17 % 

Pousantaj Elèv k ap Aprann Lang Angle English Language 
Learner (ELL)21 

4 % 

Pousantaj Elèv ki Kalifye pou Repa Midi Gratis oswa pou Pri ki 
Ba22 

78 % 

 
Done sou Pèfòmans Lekòl la 
 

                                                            
19 Elèv ki gen andikap kòm pousantaj elèv total. Kontaj pou edikasyon espesyal sa a pa gen ladan elèv SETSS oswa elèv k ap 

resevwa sèvis pwononsyasyon oswa sèvis lang. 
20 Elèv ki gen IEP kòm pousantaj total elèv nan Rejis yo te kontwole pou ane akademik 2009/10 la 
21 Elèv ELL kòm pousantaj elèv total nan Rejis Enskripsyon yo Te Kontwole pou ane akademik 2009/10 la 
22 Pousantaj Elèv ki Kalifye pou Repa Gratis oswa pou Pri ki Baz dapre Memorandòm Alokasyon Lekòl la Nimewo 9, FY11, 30 

Jen 2010 

I.S. 231 Magnetech 2000 2007/08 2008/09 2009/1023 

 

Pèfòmans ak Pwogrè Lekòl la  

Nòt Jeneral pou Rapò sou Pwogrè a D C D  

Nòt pou Evalyasyon Kalite P P P  

Done sou Pèfòmans24  

Pousantaj Konpetan (Nivo 3 ak Nivo 4) nan ELA 44 % 56 % 25 %  

Pousantaj Konpetan nan Matematik (Nivo 3 ak Nivo 4) 46 % 64 % 21 %  

Lòt Endikatè Kle pou Pèfòmans25  

Pousantaj Elèv ki Prezan 90 % 90 % 92 %  

      
Sitiyasyon Responsablite Leta pou Ane Akademik 
2010/11 

An Règ 
 

 
V. Premye Frè pou Peye ak Epay 
 

Depi fèmti ofi-amezi a fin aplike, DOE ap sispann afekte lajan pou I.S. 231, epitou l ap itilize tout rès lajan 
ki te afekte anvan pou lekòl la.  

Pifò finansman ki nan bidjè lekòl la afekte pou chak elèv apa. Pou chak elèv ki p ap resevwa sèvis I.S. 231 
lè fèmti ofi-amezi a ap aplike, yo prevwa lekòl la ap resevwa apeprè $4.385 an mwens nan finansman pou 
chak elèv chak ane pou elèv klas lekòl pre-segondè yo. Estimasyon sa yo baze sou Finansman Elèv San 
Patipri Fair Student Funding (“FSF”) pou nivo alokasyon pou chak elèv, epitou yo kapab chanje chak ane. 
FSF sèvi pou depans debaz pou enstriksyon, epitou lajan FSF la kapab, selon desizyon lekòl la, itilize pou 
anboche anplwaye, achte ekipman ak materyèl, oswa egzekite pwogram enstriksyonèl la.  

Kòm yon rezilta fèmti ofi-amezi a, kantite total elèv ki enskri I.S. 231 ap bese chak ane, sa ki vle di lekòl la 
ap bezwen mwens pwofesè ak mwens ekipman pou satisfè bezwen pi piti popilasyon elèv li. Si pou kèk 
rezon enskripsyon jeneral lekòl la ap ogmante ankò, bidjè jeneral la ap ogmante tou poutèt sa. Nan nenpòt 
ka, y ap bay finansman an dapre nivo enskripsyon yo, pou pèmèt lekòl la satisfè bezwen enstriksyon 
popilasyon elèv li. Sa a annamoni avèk fason yo akòde finansman pou tout lekòl ki nan vil la, ki gen bidjè k 
ap ogmante oswa diminye nòmalman pandan enskripsyon an ap monte-desann ant yon ane ak yon lòt ane. 

Tanpri sonje ogmantasyon oswa diminisyon lajan ki afekte pou chak elèv nan lekòl la kòm yon rezilta 
pwopozisyon sa a pa reprezante depans nè oswa kimilatif sistèm nan. Men kapab genyen lòt depans posib 
nan sistèm nan si pwofesè yo ak lòt anplwaye lekòl la, ki pa nesesè ankò nan lekòl la akòz bès enskripsyon 
yo, pa gen siksè nan jwenn yon lòt opòtinite travay nan depatman an, epitou si yo retounen nan Rezèv 
Pwofesè Absan Absent Teacher Reserve (ATR). Answit, lè enskripsyon elèv yo ap bese, lekòl la kapab vin 

                                                            
23 Nan ane 2010 la, Depatman Edikasyon Eta Nouyòk te ajiste “move nòt” elèv yo te resevwa nan egzamen matematik ak ELA 

anyèl la, pou ogmante nòt ki nesesè pou elèv yo rive nan Nivo 3 (konpetans nan nivo klas) oswa nan pi wo nivo nan egzamen 
an. Kòm yon rezilta, pousantaj elèv ki te rive nan nivo klas la te tonbe byen ba nan lekòl ki onivo eta a, ansanm avèk pifò lekòl 
ki nan vil Nouyòk. Alòske pousantaj elèv ki te rive nan nivo konpetans yo te bese, anmwayèn, nòt echèl elèv vil Nouyòk yo fè 
pou egzamen yo te rete prèske san chanje parapò ak ane anvan an. 

24 Sous : Rapò sou Pwogrè 
25 Sous : Rapò sou Pwogrè 

genyen mwens pase kantite mwayen elèv ki pou nan klas yo paske li pa kapab jwenn elèv pou mete nan 
plas ki nan chak salklas. Nan finansman ki baze sou elèv yo, plas vid sal klas la ap lakòz vin gen mwens 
lajan disponib pou sipòte depans fonksyònman salklas la. Tout lajan yo baze sou alokasyon ane fiskal 2011, 
epitou yo kapab gen chanjman anyèl selon ajisteman ki fèt nan bidjè general fonksyònman DOE. Tout 
depans ki asosye avèk ouvèti nouvo lekòl yo ap fè pati EIS apa a ki pwopoze pou mete I.S. 231 nan menm 
bilding avèk nouvo lekòl yo, I.S. 355 ak I.S. 356. 

VI. Konsekans sou Bezwen Anplwaye, Depans pou Sèvis 
Enstriksyon, Sèvis Administrasyon, Sèvis Transpò ak Lòt Sèvis 
Sipò 
 
A. Nesesite pou Gen Anplwaye 

 
Tout pwofesè, anplwaye administratif yo, ak anplwaye ki pa pedagojik ki nan I.S. 231 ta vin anplis pandan 
pwosesis fèmti ofi-amezi a. 26 Pwosesis sa a ap fè ofi-amezi pandan enskripsyon elèv yo ap bese avèk chak 
klas k ap gradye youn apre lòt. Avèk mwens elèv, kantite anplwaye lekòl la ap bezwen yo ap diminye 
nòmalman.  
 
Y ap jere sipli anplwaye yo yon fason ki konfòm avèk kontra travay yo. Pa egzanp, kontra Federasyon 
Pwofesè Ini United Federation of Teachers (UFT) ta mande pou mete anplwaye ki anplis yo nan lòd 
ansyènte envès nan chak domèn lisans ansèyman ki genyen.  
 
Pou entèdi konpresyon nan sistèm nan, pwofesè ki anplis yo ta ka kalifye pou aplike pou lòt pozisyon nan 
vil la, epitou si yon pwofesè pa t jwenn yon pozisyon pèmanan, yo ta mete li nan gwoup Rezèv Pwofesè 
Absan an. Sa vle di pwofesè sa a ta ka kontinye touche salè li pandan l ap sèvi kòm pwofesè sipleyan nan 
lòt lekòl ki nan vil la. Si ta genyen yon pozisyon vid nan lekòl la nan yon domèn lisans pwofesè nan yon 
ane apre konpresyon pwofesè a, pwofesè a ta ka gen yon dwa pou retounen nan lekòl la, yon fason ki 
konfòm avèk dispozisyon ki nan kontra a ak lwa konsènan ansyènte pwofesè yo. 
 
Li enpòtan tou pou rekonèt elèv ki ta enskri nan I.S. 231 ap enskri kounye a nan nouvo lekòl k ap enstale ofi-
amezi yo nan kanpis la ak nan lòt nouvo lekòl k ap louvri nan minisipalite a. Epitou, lekòl sa yo ta ka bezwen 
anboche lòt anplwaye. Yo ta ka kreye pozisyon pou nouvo anplwaye yo akòz enstalasyon ofi-amezi nouvo 
lekòl yo oswa lekòl ranplasman yo nan vil la. Poutèt sa, pwopozisyon sa a pa ta nesesèman lakòz yon pèt 
jeneral pozisyon ansèyman nan sistèm nan onivo vil la.  
 
Nouvo lekòl yo ap swiv pwosesis anbochaj la yon fason ki konfòm avèk pwosedi ki endike nan 
negosyasyon travay ant DOE ak UFT. Nouvo lekòl ki gen yon konsekans sou yon lekòl k ap fèmen oswa k 
ap fèmen ofi-amezi, fèt pou gen obligasyon pou anboche apeprè 50 % pifò anplwaye kalifye ansyen yo nan 
moman fèmti oswa fèmti ofi-amezi lekòl la, si gen yon kantite ase anplwaye ki aplike, jouk lè lekòl ki 
afekte a fèmen. 
 
B. Depans pou Enstriksyon 

 
Kòm yon rezilta fèmti ofi-amezi a, kantite total elèv ki enskri I.S. 231 ap bese chak ane, sa ki vle di lekòl la 
ap bezwen mwens pwofesè ak mwens ekipman pou satisfè bezwen pi piti popilasyon elèv li. Y ap bay 
finansman an dapre nivo enskripsyon yo, pou pèmèt lekòl la satisfè bezwen enstriksyon popilasyon elèv li. 
Sa a annamoni avèk fason yo akòde finansman pou tout lekòl ki nan vil la, ki gen bidjè k ap ogmante oswa 
diminye nòmalman pandan enskripsyon an ap monte-desann ant yon ane ak yon lòt ane.  
 

                                                            
26 Gen sipli anplwaye lè yon lekòl bezwen mwens pozisyon pase kantite anplwaye ki nan domèn lisans oswa tit djòb. 

Answit, FSF akòde alokasyon siplemantè sou baz chak elèv pou elèv ki gen bezwen adisyonèl epi kidonk 
ki koute plis lajan pou edikasyon yo. Pa egzanp, pandan ane akademik 2010/11 lan, lekòl primè yo te 
resevwa yon lòt $2.031 pou chak elèv pou chak ELL yo te enskri yo.  

 
Menm jan avèk tout lòt lekòl ki nan vil la, I.S. 231 kapab resevwa finansman adisyonèl “kategorik” selon 
patikilarite ak bezwen elèv yo. Pa egzanp, yo akòde finansman Tit I federal pou lekòl yo selon pwopòsyon 
elèv ki nan fanmi ki pa touche ase lajan epi ki enskri nan lekòl yo. I.S. 231 se yon lekòl Tit I pou kounye a. 
Si nou sipoze lekòl la kontinye ap satisfè kritè Tit I, finansman Tit I lekòl la pral resevwa a ap ajiste pandan 
kantite elèv ki nan lekòl la ap chanje.  

 
Alòske lekòl yo resevwa sipò siplemantè pou elèv ki gen andikap yo nan FSF, sa reprezante sèlman pati 
finansman yo bay pou sipòte elèv sa yo. Lekòl yo prepare bidjè yo pou satisfè bezwen elèv ki gen andikap 
yo, jan sa defini nan IEP elèv yo. Menm lè I.S. 231 fèmen ofi-amezi, y ap kontinye bay finansman an pou 
satisfè bezwen tout elèv ki gen andikap yo yon fason ki konfòm avèk IEP yo. 
 
C. Administrasyon 

 
Tout pozisyon sipèvizè oswa pozisyon administratè lekòl la oswa toulède ki asiyen pou I.S. 231 ta pètèt vin 
twòp lè lekòl la fèmen. Kèk pozisyon ta ka vin twòp pandan lekòl la ap fèmen ofi-amezi, lè bezwen 
administratif yo ta diminye pandan lekòl la ap sèvi yon kantite elèv k ap diminye ofi-amezi. Yon fwa ankò, 
y ap jere tout sipli anplwaye yo yon fason ki konfòm avèk kontra travay yo. 
 
D. Sèvis transpò 

 
P ap genyen chanjman nan pratik sèvis transpò ki egziste nan I.S. 231 pandan l ap fèmen ofi-amezi. Y ap 
bay sèvis transpò selon Règleman A-801 Chanselye a : http://schools.nyc.gov/NR/rdonlyres/21A1B11A-
886B-4F74-9546-E875EE82A14C/40303/A801.pdf.  

 
E. Lòt Sèvis Sipò 

 
Dispozisyon sèten sèvis sipò dekri anwo a. Y ap kontinye ofri lòt sèvis sipò yo yon fason ki konfòm avèk 
règleman vil la 

VII. Enfòmasyon sou Bilding 
 

Kalite Bilding lan Lekòl pre-segondè 
Ane yo Bati Bilding lan 1962 
Klas Jeneral BCAS 2,38 
Itilizasyon ki Prevwa 76 % 
Kapasite ki Prevwa 1.226 
Depans pou Antretyen pou Ane 
Fiskal 2009 

Mendèv : $39.416,47
Materyèl : $24.162,54 
Kontra pou antretyen ak reparasyon : $30.884,41  
Depans Debaz pou Fonksyònman—Materyèl : $11.486,40 
Depans debaz pou fonksyònman—Alokasyon Debaz : 
$351.748,92 

Depans pou Enèji pou Ane Fiskal 
2009 

Elektrisite : $133.727,00
Gaz : $89.714,00 
Petwòl : Pa disponib 

Pwojè ki reyalize pandan ane 
akademik lan oswa ane akademik 
anvan an 

Enstalasyon PBX, Teknoloji Reso A pou Ane Fiskal 2008 

Pwojè ki pwopoze nan plan kapital Nouvo / re-ekipe telefòn / sistèm entèfòn 
Aksè nan bilding lan Bilding lan pa gen aksè total nèt selon yon plan 
Patikilarite Bilding lan Sal boza, Oditoryòm, Kafeterya, Sal Konpitè (CR), Jimnazyòm, 

Bibliyotèk ak Sal pou plizyè kalite itilizasyon ak Laboratwa Syans 
(CR) 

 


